
Sə­nət­şü­nas­lıq üz­rə elm­lər dok­to­ru, pro­fes­sor, Əmək­dar in­
cə­sə­nət xa­di­mi Küb­ra Əli­ye­va öm­rü­nün bö­yük bir his­sə­si­ni 
Azər­bay­can xal­ça sə­nə­ti­nin təd­qi­qi­nə və təb­li­ği­nə həsr edib. 
Uzu­nil­lik ax­ta­rış­la­rı­nın nə­ti­cə­si olan “Azər­bay­ca­nın xov­suz 

xal­ça­la­rı”, “Təb­riz xal­ça­çı­lıq mək­tə­bi”, “Lə­tif Kə­ri­mo­vun hə­yat və 
ya­ra­dı­cı­lı­ğı”, “Or­na­ment ta­ri­xi”, “Azər­bay­ca­nın xov­suz to­xu­nuş­
lu məişət əş­ya­la­rı”, “Xalq rəs­sa­mı Ka­mil Əli­ye­vin ya­ra­dı­cı­lı­ğı”, 
“Azər­bay­can əra­zi­sin­də­ki ta­lış­la­rın hə­sir­to­xu­ma sə­nə­ti”, “Azər­
bay­ca­nın Qa­ra­bağ xal­ça­çı­lıq mək­tə­bi” və s. ki­tab­la­rı bu sa­hə 
üz­rə san­bal­lı mən­bə ki­mi qiy­mət­lən­di­ri­lir. 

No­yab­rın 21-də Azər­bay­can 
Mil­li Xal­ça Mu­ze­yin­də ali­min ki
tab­la­rı­nın təq­di­ma­tı ke­çi­ril­di. 
Təd­bir­də çı­xış edən mu­ze

yin di­rek­to­ru bil­dir­di ki, Küb­ra 
Əli­ye­va Azər­bay­ca­nın ta­nın­mış 
xal­ça­çı-ali­mi Lə­tif Kə­ri­mo­vun, 
ey­ni za­man­da Azər­bay­ca­nın 
de­ko­ra­tiv-tət­bi­qi sə­nə­ti­nin ta
nın­mış təd­qi­qat­çı­sı, aka­de­mik 
Ra­sim Əfən­di­ye­vin ye­tir­mə­si 
ki­mi bu sa­hə­nin araş­dı­rıl­ma­sı
na mü­hüm töh­fə­lər ve­rib. Küb­ra 
Əli­ye­va 40 ilə ya­xın Azər­bay­can 
Döv­lət Mə­də­niy­yət və İn­cə­sə­nət 
Uni­ver­si­te­ti, Azər­bay­can Döv­lət 
Me­mar­lıq və İn­şaat Uni­ver­si­te­ti 
və Qərb Uni­ver­si­te­tin­də pe­da­qo
ji fəaliy­yət gös­tə­rib, ye­ni mü­tə
xəs­sis­lə­rin ye­tiş­di­ril­mə­si­nə töh­fə 
ve­rib. Ha­zır­da AMEA Me­mar­lıq 

və İn­cə­sə­nət İns­ti­tu­tu Qaf­qaz Al
ba­ni­ya­sı­nın me­mar­lıq və in­cə­sə
nə­ti şö­bə­si­nin mü­di­ri olan ali­min 
mə­qa­lə və mə­ru­zə­lə­ri İn­gil­tə­rə, 
Fran­sa, Avst­ri­ya, İs­rail, Pol­şa, 
Al­ma­ni­ya, Tür­ki­yə, ABŞ, İs­pa
ni­ya, Ru­si­ya və di­gər öl­kə­lər­də 
ke­çi­ri­lən el­mi konf­rans və sim­po
zium­lar­da din­lə­ni­lib, çap edi­lib. 
Aka­de­mik Nər­giz Axun­do­va 

Küb­ra Əli­ye­va­nın AMEA-da­kı 
fəaliy­yə­tin­dən söz aç­dı, onun 
uzun il­lər Azər­bay­can el­mi­ni və 
mə­də­niy­yə­ti­ni bir sı­ra öl­kə­lər­də 
la­yi­qin­cə təb­liğ et­di­yi­ni bil­dir­di. 
Aka­de­mik onun “Azər­bay­can 
En­sik­lo­pe­di­ya­sı”nın III cil­din­dən 
baş­la­ya­raq, X cil­di­nə qə­dər Azər
bay­can de­ko­ra­tiv-tət­bi­qi sə­nə
ti­nə aid 60-dan ar­tıq mə­qa­lə­nin 
müəl­li­fi ol­du­ğu­nu da vur­ğu­la­dı. 

Mil­li Azər­bay­can Ta­ri­xi Mu­ze
yi­nin di­rek­to­ru aka­de­mik Nailə 
Və­li­xan­lı sə­nət­şü­nas ali­min mə
də­niy­yə­ti­mi­zə, ar­xeolo­ji və et
noq­ra­fik ir­si­mi­zə bəxş et­di­yi töh
fə­lər­dən söz aç­dı. Onu hə­ya­tı­nı 
Azər­bay­can xal­ça­la­rı­nın öy­rə
nil­mə­si­nə həsr edən fə­da­kar və 
mə­də­niy­yə­ti­mi­zin təəs­süb­ke­şi 
ki­mi də­yər­lən­dir­di. 

Pro­fes­sor­lar Tel­man İb­ra­hi­mov, 
Rö­ya Ta­ğı­ye­va, ta­rix üz­rə fəl­sə­fə 
dok­to­ru Fa­riz Xə­lil­li çı­xış­la­rın­da 
ali­min el­mi fəaliy­yə­ti­nin müx­tə­lif 
as­pekt­lə­ri­nə nə­zər sal­dı­lar. 
Son­da çı­xış edən pro­fes­sor 

Küb­ra Əli­ye­va təq­di­ma­ta qa­tı­lan 
qo­naq­la­ra tə­şək­kü­rü­nü bil­dir­di. 
Do­ğu­lub bo­ya-ba­şa çat­dı­ğı Şu

şa şə­hə­ri, onu hə­ya­tı bo­yu əha

tə edən zi­ya­lı­lar­la bağ­lı dü­şün­cə 
və xa­ti­rə­lə­ri­ni bö­lü­şən alim de­di: 
“Ta­nın­mış na­şir Abu­zər Oru­co
vun (Ba­kı­da 1907-1917-ci il­lər­də 
fəaliy­yət gös­tər­miş “Oru­cov qar
daş­la­rı” mət­bəəsi­nin tə­sis­çi­si olan 
qar­daş­dan bi­ri – red.) nə­və­si ol
ma­ğım­la daim qü­rur duy­mu­şam. 
İn­san­la­rın hə­ya­tın­da, ya­ra­dı­cı­lı
ğın­da on­la­rı əha­tə edən in­san­la­rın 

mü­hüm ro­lu olur. Elə bu­na gö­rə 
də Şu­şa­da ha­mı­nın ta­nı­yıb hör
mət et­di­yi bo­yaq­çı ba­ba­mı, onun 
şə­hə­rin ən gö­zəl mə­həl­lə­sin­də­ki 
uni­kal me­mar­lı­ğa ma­lik evi­ni bu 
gün də unu­da bil­mi­rəm. Bu gün 
də göz­lə­ri­mi yu­man­da xə­ya­lən 
Şu­şa­ya, mə­həl­lə­mi­zə, o ko­lo­ri­tə 
ge­di­rəm”.

Lalə Azəri

Fədakar alim, xalça sənətinin təəssübkeşi
Sənətşünas Kübra Əliyevanın kitablarının təqdimatı keçirildi

Adı­nı Şeks­pi­rin Ham­le­ti şə­
rə­fi­nə ve­rib, ta­le­yi­ni bəl­kə də 
əv­vəl­dən müəy­yən et­di­lər 
onun. Be­lə­cə öz dün­ya­sın­da 
özü­nü kral “elan edən” tən­ha 
cən­ga­vər lap uşaq­lı­ğın­da bu 
yü­kün al­tın­da bir şah­mat tax­ta­
sın­da gə­zir­miş ki­mi xa­na-xa­na 
do­laş­dı. Am­ma heç vaxt onu 
heç kim “mat” qo­ya bil­mə­di. Ta 
öz so­nu­nu özü ən bi­rin­ci qə­bul 
edib, tən­ha­lı­ğa çə­ki­lə­nə qə­dər. 
Yə­qin bu da “kral­lıq”dan, adı­nı 
da­şı­dı­ğı Ham­le­tin aqi­bə­tin­dən 
qa­çış üçün şah­mat ge­di­şi idi. 

Şah­ma­tı elə-be­lə qeyd et
mə­dim. Sə­nət dost­la­rı, akt­yor 
yol­daş­la­rı de­yir ki, o, çox ağıl­lı, 
həs­sas, həd­dən ar­tıq sa­vad­lı, 
eru­di­si­ya­lı, ün­siy­yət­cil və bir o 
qə­dər də sus­qun adam olub. İn
di tə­səv­vür elə­di­niz də?!
Ya­şa­say­dı, 85 ya­şı­nı qeyd 

edə­cək­di Ham­let Qur­ba­nov. Hə
yat onun üçün əla baş­la­mış­dı. İki 
bö­yük sə­nət­ka­rın ailə­sin­də do
ğul­muş­du. Fit­ri is­te­da­dı,   də­rin 
dün­ya­gö­rü­şü və sə­nə­tə bö­yük 
mə­həb­bə­ti var­dı. Am­ma...
Onun haq­qın­da araş­dır­ma edər

kən qar­şı­ma il­lər əv­və­lin bir ma
te­rialı çıx­dı. O vaxt   Azər­bay­can 
Döv­lət Aka­de­mik Mil­li Dram Teat
rı­nın di­rek­to­ru və­zi­fə­sin­də olan 
Hə­sən Tu­ra­bov Ham­let Qur­ba­nov 
haq­qın­da be­lə de­yir: “Onun teatr
da ye­ri ba­rə­də so­ru­şan­da “Se­vil” 
ki­no­fil­mi­nin re­jis­so­ru Va­dim Mi­xay
lo­viç Qor­ri­ke­rin Ham­le­tə de­di­yi “Siz 
əgər öz qəd­ri­ni­zi bir qə­dər bil­səy
di­niz, nəin­ki Azər­bay­ca­nın və di­gər 
res­pub­li­ka­la­rın, həm­çi­nin bü­tün 
dün­ya­nın ən məş­hur akt­yor­la­rın
dan bi­ri olar­dı­nız” söz­lə­ri­ni ya­dı
ma sa­lı­ram. Mən on­da da bu fik­rə 
şə­rik idim, in­di də. Ham­let teatr­da 
“tıx­sız ba­lıq” ki­mi bir şey­dir. Bu 
adam­da heç kə­sə qar­şı rə­qa­bət 
his­si yox­dur. Bir də­fə gör­mə­mi­şəm 
ki, işə ge­cik­sin. Heç vaxt gə­lib öz 
haq­qı­nı da tə­ləb elə­mə­yib. Onun 
tə­ləb­lə­ri qa­bi­liy­yə­tin­dən aşa­ğı­dır. 
Be­lə ali­cə­nab­lıq yal­nız yük­sək is­te
da­da ma­lik adam­lar­da olur...”.
Ham­let Qur­ba­nov 13 okt­yabr 

1938-ci il­də teatr və ki­no akt­yo
ru Ağa­da­daş Qur­ba­nov­la ope­ra 
mü­ğən­ni­si Gül­xar Hə­sə­no­va­nın 
ailə­sin­də ana­dan olub. 
Söz­süz ki, uşaq­lıq­dan sə­nə­tə 

me­yil edən, gö­zü­nü teatr­da açan 
Ham­let səh­nə­yə bağ­la­nır və 1961-
ci il­də Azər­bay­can Döv­lət İn­cə­sə
nət İns­ti­tu­tun­da (in­di­ki Mə­də­niy­yət 
və İn­cə­sə­nət Uni­ver­si­te­ti) Meh­di 
Məm­mə­do­vun kur­su­nu bi­ti­rir.

1957-ci il­dən 1992-ci ilə qə
dər (xəs­tə­li­yi şid­dət­lən­dik­dən 
son­ra özü səh­nə­yə çıx­maq is
tə­mir) Mil­li Dram Teat­rın­da fərq­li 
xa­rak­ter­li rol­lar oy­na­yır. Özü də 
iri­li-xır­da­lı fər­qi qoy­ma­dan, hər 
bi­ri­nə ay­rı­ca bir xa­rak­te­rik boy 
ve­rə­rək yad­da­qa­lan ob­raz­lar 
ya­ra­dır. 
Bu sa­yə­də döv­rün 

teatr tən­qid­çi­lə­ri­nin 
diq­qə­ti­ni cəlb et­mə­yi 
ba­ca­rır, Dok­tor (“Şöh
rət və ya unu­du­lan 
adam”), Sə­lim bəy 
(“Qa­çaq Nə­bi”), Dok­tor 
Lalb­yuz (“Də­li yı­ğın­ca
ğı”), Şam­xal (“Şə­hə­rin 
yay gün­lə­ri”), Ka­re­nin 
(“Can­lı me­yit”), Fer­di
nand (“Fır­tı­na”), Ağa
hü­seyn (“Bül­lur sa­ray
da”), Cə­mil (“Unu­da 
bil­mi­rəm”) ki­mi ob­raz
la­rı haq­qın­da müs­bət 
rəy­lər alır.
Ham­let Qur­ba­nov ki

noakt­yor ki­mi də öz ba
ca­rı­ğı­nı sı­naq­dan ke
çir­mək im­ka­nı qa­za­nır. 
“Azər­bay­can­film” ki­nos­tu­di­ya­sın
da is­teh­sal olun­muş 20-dək bə­dii 
film­də, “Mo­za­lan” ki­no­jur­na­lı­nın 
on­lar­la sü­je­tin­də ma­raq­lı, bir-bi­ri
nə bən­zə­mə­yən, ta­ma­şa­çı­da hər 
də­fə baş­qa bir akt­yor ti­pa­jı tə­səv
vü­rü ya­ra­dan rol­lar oy­na­yır.
Bun­dan baş­qa, Azər­bay­can 

te­le­vi­zi­ya­sı­nın ha­zır­la­dı­ğı “To
pal Tey­mur”, “Yol­lar gö­rü­şən­də”, 
“Ev­lə­ri kön­də­lən yar”, “Ata­yev­lər 
ailə­si”, “Meh­man­xa­na sa­hi­bə­si” 
və di­gər ta­ma­şa­lar­da da onun 
uni­kal ciz­gi və oyun tex­ni­ka­sı 
qis­mən də ol­sa açı­la bi­lir.
Am­ma, mən­cə, bü­tün bun­la­ra 

rəğ­mən onun akt­yor is­te­dad və 
ba­ca­rı­ğı tam ola­raq özü­nün səh
nə-ek­ran ifa­də­si­ni, təəs­süf ki, ta
pa bil­mir.

Ba­xın, küt­lə­vi ta­ma­şa­çı üçün 
Ham­let Qur­ba­nov de­dik­də, söz
süz ki, ya­da ilk ola­raq “To­pal 
Tey­mur” ta­ma­şa­sın­da İl­dı­rım 
Bə­ya­zid, “Də­də Qor­qud” fil­min
də Qıp­çaq Mə­lik dü­şür. Əs­lin­də, 
bu, onun akt­yor ki­mi səadə­ti ol
maq­la ya­na­şı, həm də bəd­bəxt­li
yi­dir. Ni­yə? Çün­ki bu qə­dər fərq­li 

dra­ma­tik qəh­rə­man tip­lə­ri­ni bir 
oyun koor­di­nat­la­rın­da top­la­maq 
və onu ta­ma­şa­çı üçün tam təf
si­la­tı ilə oy­na­maq elə də asan 
de­yil. Dram jan­rı­nın mə­ziy­yət və 
tə­ləb­lə­ri­ni yax­şı du­yan, onun nə
zə­riy­yə­si ilə reali­zə­si ara­sın­da­kı 
psi­xo-emo­sional mə­qam­la­rı us
ta­lıq­la tu­tan akt­yor ki­mi, de­mə­li, 
ye­tə­ri qə­dər is­ti­fa­də olun­ma­yıb.
Döv­rün tən­qid­çi­lə­ri onun teatr 

ta­ma­şa­la­rı haq­qın­da da­nı­şar
kən da­ha çox “Də­li yı­ğın­ca­ğı” 
ta­ma­şa­sın­da­kı dok­tor Lalb­yuz 
üzə­rin­də da­ya­nır­lar. İn­gi­lis psi
xiat­rı­nın so­yuq­qan­lı və ax­maq 
təəs­sü­ra­tı, al­da­dı­cı qay­ğı­keş 
hə­kim ob­ra­zı­na qat­dı­ğı ori­ji­nal­lı
ğı qeyd edir­lər. Hə, bir də bö­yük 
teatr re­jis­so­ru To­fiq Ka­zı­mo­vun 

qu­ru­luş ver­di­yi “Ka­rıx­mış sul­tan” 
ta­ma­şa­sın­da­kı Sul­tan. Hə­yat
da da, sə­nət­də də öz prin­sip­lə
ri, dö­nül­məz ge­diş­lə­ri və özü­nə 
qar­şı sərt tən­qi­di ilə se­çi­lən, hət
ta bə­zən aman­sız he­sab olu­nan 
Ham­let Qur­ba­no­vun İl­dı­rım Bə
ya­zi­di   (“To­pal Tey­mur” te­le­vi­zi
ya ta­ma­şa­sı) onun akt­yor-in­san 

pa­ra­diq­ma­sı ara­sın­da­kı 
çox də­qiq təs­bit­dir. Özü­nə 
“Mən xa­rak­ter­siz xa­rak
te­rəm” de­yən akt­yor həm 
də onun haq­qın­da gə­lə
cək­də da­nı­şa­caq adam­lar 
üçün proq­noz ve­rib. 
Onun teatr, ki­no və te

le­vi­zi­ya­da, dubl­yaj və 
ra­dio-ta­ma­şa­lar­da – yə
ni ya­ra­dı­cı­lı­ğın ən fərq­li 
qütb­lə­rin­də özü­nü reali­zə
si tə­sa­dü­fi de­yil­di. Çün­ki 
o, ki­no üz­rə də xey­li bil
gi­yə ma­lik idi. Hət­ta bu
nun üçün yük­sək ali təh­sil 
al­maq qə­ra­rı­na da gə­lir. 
Mosk­va­ya, Ümu­mit­ti­faq 
Ki­ne­ma­toq­ra­fi­ya İns­ti­tu­tu
na üzü tu­tur. Qay­nar hə
ya­ta atıl­ma­ğın bir ad­dım

lı­ğın­da ata­sı­nın qə­fil ölüm xə­bə­ri 
ilə ye­ni­dən hə­ya­tın­da qı­rıl­ma ya
ra­nır, təh­si­li­ni sax­la­ma­lı, ge­ri qa
yıt­ma­lı olur...
Onun ağır, üzü­cü, bə­də­ni ilə 

ya­na­şı ru­hu­nu da mən­gə­nə­də 
sax­la­yan xəs­tə ha­lı üzə­rin­də çox 
da­yan­maq is­tə­mi­rəm. Heç əsl 
sə­nət­kar üçün 57 yaş­da əbə­di 
sus­qun­lu­ğa (1995-ci ilin 16 no
yab­rın­da və­fat edib) da heyf­si­lən
mə­yə­cəm. Çün­ki bu müd­dət­də 
hə­ya­ta, ölü­mə də, əs­lin­də, bö­yük 
he­sab­la qa­lib gəl­miş­di. Üs­tə­lik, ən 
ağır anın­da be­lə ölüm haq­qın­da 
da­nı­şan­la­ra gü­lüm­sə­yə­rək “Ölüm 
gə­lər, ölə­rik” de­yə-de­yə. Yə­ni ölü
mə də, ölü­mü­nə də gü­lə-gü­lə ba
xıb.

Həmidə Nizamiqızı

“Tənha kral”ın qısa nağılı

“Ulu öndər xatirələrdə”
Ba­kı Döv­lət Uni­ver­si­te­tin­də (BDU) “Hey­dər Əli­yev İli” çər­çi­və­sin­
də hə­ya­ta ke­çi­ri­lən “Ulu ön­dər xa­ti­rə­lər­də” la­yi­hə­si­nin növ­bə­ti 
qo­na­ğı ta­rix elm­lə­ri dok­to­ru, pro­fes­sor Di­la­rə Se­yid­za­də olub.

Bu ba­rə­də 
BDU-dan mə­lu
mat ve­ri­lib.
Fi­lo­lo­gi­ya fa

kül­tə­si­nin təş­ki
lat­çı­lı­ğı ilə ke
çi­ri­lən gö­rüş­də 
BDU-nun do
sen­ti Mə­ti Os
ma­noğ­lu Hey
dər Əli­ye­vin 
100 il­lik yu­bi­le­yi 

çər­çi­və­sin­də uni­ver­si­tet­də hə­ya­ta ke­çi­ri­lən təd­bir­lər­dən da­nı­şıb.
BDU-nun rek­to­ru El­çin Ba­ba­yev çı­xı­şın­da qeyd edib ki, Di­la­rə 

Se­yid­za­də uzun il­lər Ulu ön­dər Hey­dər Əli­ye­vin bö­yük ida­rə­çi­lik 
və zən­gin hə­yat təc­rü­bə­si­nin şa­hi­di olub.
Pro­fes­sor Di­la­rə Se­yid­za­də Ulu ön­dər Hey­dər Əli­yev­lə bağ­lı xa

ti­rə­lə­ri­ni bö­lü­şüb. Qeyd edib ki, Ümum­mil­li li­de­rin hə­ya­tı daim mü
ba­ri­zə­lər­də ke­çib və o, bu mü­ba­ri­zə­lə­rin ha­mı­sın­da qa­lib gə­lib. Ona 
gö­rə də Ulu ön­də­rin hə­yat və fəaliy­yə­ti gənc­lə­ri­miz üçün nü­mu­nə­dir.
BDU-nun Rus ədə­biy­ya­tı ta­ri­xi ka­fed­ra­sı­nın mü­di­ri pro­fes­sor 

Ədi­bə Pa­şa­ye­va müasir Azər­bay­can döv­lə­ti­nin qu­ru­cu­su və me
ma­rı, Ümum­mil­li li­der Hey­dər Əli­ye­vin hü­qu­qi döv­lət və və­tən­daş 
cə­miy­yə­ti qu­ru­cu­lu­ğu, mil­li-mə­nə­vi in­ki­şaf, müs­tə­qil­li­yi­mi­zin möh
kəm­lən­mə­si is­ti­qa­mə­tin­də mi­sil­siz xid­mət­lə­rin­dən bəhs edib.
Pro­fes­sor Di­la­rə Se­yid­za­də müəl­lim və tə­lə­bə­lə­rin sual­la­rı­nı ca

vab­lan­dı­rıb, gö­rüş­dən son­ra BDU-da­kı Hey­dər Əli­yev mu­ze­yi­ni 
zi­ya­rət edib.

“Ömür muncuq düzümüdür”
Şair İsmayıl İmanzadənin kitablarının təqdimatı
İs­ma­yıl İman­za­də­nin im­za­sı ötən əs­rin 60-cı il­lə­rin­dən ədə­bi 
ic­ti­maiy­yət ara­sın­da ta­nı­nır. Qə­lə­min­dən çı­xan mis­ra­lar oxu­cu 
ürə­yi­nə yol ta­pıb. Dün­ya­ya göz aç­dı­ğı Cəb­ra­yı­la qı­rıl­maz tel­lər­lə 
bağ­lı olan şairin şeir­lə­rin­də hər cı­ğı­rı, hər do­la­yı ona doğ­ma 
olan yer­lə­rin mən­zə­rə­si, şə­la­lə­nin nəğ­mə­si, çay­la­rın şı­rıl­tı­sı, 
bu­laq­la­rın züm­zü­mə­si, yar­paq­la­rı xə­zə­lə çev­ri­lən me­şə­lə­rin 
pa­yız pə­ri­şan­lı­ğı, to­ra­ğay­lı çöl­lə­rin yay duy­ğu­la­rı, gənc­lik il­lə­ri­nin 
sev­da­sı ilə ya­na­şı, yurd sev­gi­si də öz ək­si­ni ta­pıb. 

Doğ­ma tor­pa­ğın iş­ğa­lın­dan son­ra Min­gə­çe­vi­rə pə­nah apa­ra­raq 
“ar­zu­la­rın­dan özü­nə dam ti­kən” şairin şeir­lə­ri­nə Və­tən mü­ha­ri­bə
sin­də­ki möh­tə­şəm Zə­fər­dən son­ra nik­bin ruh, doğ­ma yur­da qa­yıt
maq se­vin­ci əla­və olu­nub.
Azər­bay­can Ya­zı­çı­lar Bir­li­yi­nin (AYB) Na­tə­van klu­bun­da İs­ma­yıl 

İman­za­də­nin “Ömür mun­cuq dü­zü­mü­dür”, uşaq­lar üçün yaz­dı­ğı 
“Hər çə­mən­dən bir çi­çək” və ədə­bi ya­ra­dı­cı­lı­ğın­dan bəhs edən 
mə­qa­lə və rəy­lər­dən iba­rət “Ha­lal in­sa­nın söz ha­lal­lı­ğı” ki­tab­la­rı
nın təq­di­mat mə­ra­si­min­də bu ba­rə­də da­nı­şı­lıb.
AYB-nin ka­ti­bi El­çin Hü­seyn­bəy­li, fi­lo­lo­gi­ya elm­lə­ri dok­to­ru Rüs

təm Ka­mal, fi­lo­lo­gi­ya üz­rə fəl­sə­fə dok­to­ru Ta­ri­yel Ab­bas­lı, şair Mu­sa 
Ələk­bər­li və baş­qa­la­rı İs­ma­yıl İman­za­də­nin ya­ra­dı­cı­lıq mə­ziy­yət­lə­ri, 
in­di­yə­dək işıq üzü gö­rən 30-dan ar­tıq ki­ta­bı ba­rə­də bəhs edib­lər. 
Çı­xış­lar­da onun AYB Min­gə­çe­vir böl­mə­si­nin səd­ri ki­mi fəaliy­yə

ti, qu­ru­ma cəlb et­di­yi is­te­dad­lı gənc ya­zar­la­rın əsər­lə­rin­dən iba­rət 
bir ne­çə al­ma­nax və jur­nal nəşr et­dir­mə­si də vur­ğu­la­nıb.
Son­da çı­xış edən şair təş­ki­lat­çı­la­ra və ya­ra­dı­cı­lı­ğı­na də­yər ve

rən­lə­rə min­nət­dar­lı­ğı­nı bil­di­rib.
Otuz il əv­vəl doğ­ma yurd­dan evi­nin açar­la­rı ilə çı­xan və onu 

əziz xa­ti­rə ki­mi sax­la­yan İs­ma­yıl İman­za­də in­di ata-ba­ba oca­ğı­na 
dön­mə­yə, hər da­şı­nı, kol-ko­su­nu yad­da­şı­na həkk et­di­yi Mər­can­lı 
kən­din­də çı­raq yan­dır­ma­ğa tə­lə­sir. Özü­nün də de­di­yi ki­mi, “ömür 
mun­cuq dü­zü­mü­dür, ha­ra­da qı­rı­la-qı­rı­la...”.

Qə­dim Bor­ça­lı ma­ha­lı­nın 
söz-sə­nət mü­hi­tin­də ye­ti­şən 
gör­kəm­li sə­nət­kar­lar­dan bi­ri 
də şair Nə­bi Fax­ra­lı­dır. O, 

aşıq şeiri­nin müx­tə­lif şə­kil­lə­rin­də 
də­yər­li nü­mu­nə­lər ya­ra­dıb. El şairi­ni 
ana­dan ol­ma­sı­nın 150 il­li­yi mü­na­si­
bə­ti­lə bir da­ha ya­da sal­dıq. 

Nə­bi Oruc oğ­lu Fax­ra­lı (Şair Nə­bi) 
1873-cü il­də Bor­ça­lı ma­ha­lı­nın Fax­ra­lı 
kən­din­də ana­dan olub. Er­kən çağ­lar­dan 
poezi­ya­ya ma­raq gös­tə­rib. Xə­yal­la­rı­nın 
boy ve­rib şa­xə­lən­di­yi bir vaxt­da ailə­sin­də 
xo­şa­gəl­məz ha­di­sə baş ve­rir. Bö­yük qar
da­şı həbs olu­na­raq Si­bi­rə sür­gün edi­lir. 
Bu ha­di­sə üzün­dən Oruc ki­şi ağır xəs­tə
lə­nir və iş qa­bi­liy­yə­ti­ni iti­rir. Ailə­nin gü­zə­ra
nı çə­tin­lə­şir. Nə­bi çox gənc ikən ağır zəh
mət­lə­rə qat­laş­maq məc­bu­riy­yə­tin­də qa­lır. 
İm­kan­lı adam­la­rın qa­pı­sın­da nö­kər­çi­lik, 
mis mə­də­nin­də fəh­lə­lik edir. Bu sə­bəb
dən təh­sil al­ma­ğa ma­ca­lı ol­mur.  Oxu­yub-
ya­za bil­mə­sə də, qey­ri-adi is­te­da­dı və iti 
yad­da­şı onun kö­mə­yi­nə gə­lir. Aşıq şeiri

nin müx­tə­lif janr­la­rın­da bir-bi­rin­dən gö­zəl 
nü­mu­nə­lər qo­şur. Bə­da­hə­tən söy­lə­di­yi 
gə­ray­lı, qoş­ma, di­va­ni, mü­xəm­məs­lə­ri dil
də-ağız­da do­la­şır. Bor­ça­lı və ət­raf böl­gə
lər­də ke­çi­ri­lən el şən­lik­lə­rin­də ya­xın­dan 
iş­ti­rak edir. Bir məc­lis­də Də­də Ələs­gə­rin 
qı­fıl­bən­di­ni açır, ta­nın­mış aşıq­lar­la gö­rü

şür, ye­ri gə­lən­də on­lar­la söz cən­gi­nə çı
xır. Şair Ağa­can, Qa­ra­çöp­lü Aşıq Mu­sa, 
Sa­dıq Sul­ta­nov, Mis­ki­noğ­lu Al­lah­ver­di ki
mi saz-söz us­ta­la­rı ilə dost­luq edir. 
Araş­dır­ma­lar­da qeyd edi­lir ki, onun 

ya­şa­yıb-ya­rat­dı­ğı dövr­də Bor­ça­lı ma­ha
lın­da 100-dən çox şair və aşıq olub. O, 
be­lə bir zən­gin sə­nət mü­hi­tin­də özü­nə
məx­sus de­yim-du­yum tər­zi ilə sa­yı­lıb-
se­çi­lir. Söz­süz ki, bu­nun da əsa­sın­da 
is­te­dad da­ya­nır­dı. Bü­tün bun­lar onun 
ya­ra­dı­cı­lı­ğı­nın Bor­ça­lı eli­nin hü­dud­la­rı
nı aş­ma­sı­na sə­bəb olur.
Təd­qi­qat­çı A.Bay­ram­lı­nın yaz­dı­ğı­na 

gö­rə, hə­lə sağ­lı­ğın­da el şairi­nin ya­ra­dı
cı­lıq nü­mu­nə­lə­ri­nin bir qis­mi qə­lə­mə alı
nıb. Xalq şairi Sə­məd Vur­ğun 1955-ci il
də Fax­ra­lı kən­di­nə gə­lir. Bir el şən­li­yin­də 
Şair Nə­bi­nin şeir­lə­ri­ni aşıq­la­rın di­lin­dən 
eşi­dir. Xü­su­si­lə “Dün­ya” rə­difli qoş­ma­sı 
S.Vur­ğu­nun xo­şu­na gə­lir. Kənd zi­ya­lı­la
rın­dan onun şeir­lə­ri­nin top­lan­ma­sı­nı xa
hiş edir. Qor­qud­şü­nas alim H.Məm­məd­li 
Şair Nə­bi­nin şeir­lə­ri­ni və onun­la bağ­lı 

əh­va­lat­la­rı top­la­yır. Bun­dan əla­və, folk
lor­şü­nas El­xan Məm­məd­li­nin kö­mə­yi ilə 
şairin 200-ə ya­xın şeiri bir ara­ya gə­ti­ri­lir.  
Müəl­li­fin mə­həb­bət möv­zu­lu şeir­lə­rin­də 

sə­mi­mi hiss­lər sa­də bir dil­lə ifa­də olu­nur:

Şair Nəbi dilər ildə bir günü,
Düşübdür aləmə sədası-ünü,
Unutmaram belə ahugözlünü,
Əgər olsa ondan qeyri yüz gözəl.

Şair Nə­bi­nin gö­zəl məc­lis apar­maq 
və das­tan da­nış­maq ba­ca­rı­ğı ol­du­ğun
dan xalq ara­sın­da us­tad sə­nət­kar ki­mi 
se­vi­lib. Mən­bə­lər­də onun “Meh­di bə­yin 
əh­va­la­tı” ad­lı das­tan-rə­va­yət bağ­la­dı­ğı 
da qeyd olu­nur. Hət­ta el ara­sın­da Şair 
Nə­bi­yə 13 ya­şı olan­da bu­ta ve­ril­di­yi də 
söy­lə­ni­lir. O, yu­xu­da Bor­ça­lı­nın Daş
lı­qul­lar kən­din­də Zöh­rə ad­lı bir qız­la 
gö­rü­şür. Qız ona bar­ma­ğın­da­kı üzü­yü 
gös­tə­rir və ni­şan­lı ol­du­ğu­nu de­yir. Şair 
Nə­bi bun­dan çox pə­ri­şan olur. Am­ma o,  
Zöh­rə­ni unut­mur, şeir­lə­rin­də daim na
kam sev­gi­si­ni di­lə gə­ti­rir:

Vaqeyi-aləmdə sevdiyim sənsən,
Tut gedək vətənə əlimdən, Zöhrə.
Sevgi sevgisini atmaz çöllərə,
Didərgin eləmə elimdən, Zöhrə.

Qeyd edək ki, şairin şeir­lə­ri Ni­za­mi 
adı­na Ədə­biy­yat İns­ti­tu­tu­nun ha­zır­la
dı­ğı “Azər­bay­can aşıq­la­rı və el şair­lə­ri” 
(1984) iki­cild­li­yi­nin II cil­di­nə da­xil edi­lib. 
Nəşr­də şairin “Bil­mə­di”, “Gö­zəl”, “Var 
bu­nun”, “Gül, on­dan ağ­la”, “Yaş­da da
yan­maz”, “Bu­ta­san, gö­zəl”, “Ad­dım-ad
dım” və s. qoş­ma­la­rı “Şair Nə­bi Bor­ça­lı” 
im­za­sı və ki­çik bioq­ra­fik mə­lu­mat­la təq
dim olu­nub. Bu nəşr 1986-cı il­də türk di
li­nə uy­ğun­laş­dı­rı­la­raq İs­tan­bul­da “Xalq 
mə­də­niy­yə­ti” se­ri­ya­sın­dan çap edi­lib. 
Müs­tə­qil­lik il­lə­rin­də isə müəl­li­fin “Elə­si 
var” (1991) və “Ya­zı­lan­lar gəl­di ba­şa” 
(2003) ki­tab­la­rı işıq üzü gö­rüb.
Şair Nə­bi 1945-ci ilin okt­yabr ayın­da, 

72 ya­şın­da və­fat edib, Fax­ra­lı kən­din­də 
dəfn olu­nub.

S.Fərəcov

“Əgər dönsəm ilqarımdan, el məni qınar, gözəl...”Nəbi Faxralı – 150


